MINUTI 

KAMRA TAD-DEPUTATI

L-GĦAXAR PARLAMENT

KUMITAT PERMANENTI DWAR L-AFFARIJIET BARRANIN U EWROPEJ
LAQGĦA NRU. 109
Il-Ġimgħa, 18 ta’ Mejju 2007.  

Il-Kumitat Permanenti dwar l-Affarijiet Barranin u Ewropej iltaqa' fil-Palazz, il-Belt Valletta,  fl-12.13 p.m.
L-Onor Jason Azzopardi, President tal-Kumitat, ippresieda.
PREŻENTI:  L-Onor Leo Brincat.  

Preżenti wkoll kien hemm il-Ministru għat-Turiżmu u Kultura, il-Ministru għall-Kompetittivita’ u Komunikazzjoni, il-Ministru għall-Affarijiet Rurali u l-Ambjent, is-Segretarju Parlamentari l-Onor Francis Agius u l-Onor Joe Mizzi.  
Assenti:  Il-Ministru għall-Affarijiet Barranin, l-Onor Michael Asciak, l-Onor Evarist Bartolo, l-Onor Mario de Marco, l-Onor Jose’ Herrera, l-Onor Clyde Puli u l-Onor George Vella.
Il-President informa lill-Kumitat li kienet saret talba minn Media.link Communications sabiex jieħdu filmat ta’ l-ewwel parti tal-laqgħa.

Il-permess ingħata.

MINUTI

Il-Minuti tal-laqgħa Nru. 108 li saret fis-16 ta’ Mejju, 2007, kienu konfermati.
LAQGĦA MA’ DR JOE BORG, MEMBRU TAL-KUMMISSJONI EWROPEA RESPONSABBLI MIS-SAJD U L-AFFARIJIET MARITTIMI, DWAR IT-TEMA: LEJN POLITIKA MARITTIMA GĦALL-UNJONI EWROPEA 
Il-Kummissarju Dr Joe Borg kien akkumpanjat minn Dr Joanna Drake, Kap tal-Kummissjoni Ewropea Rappreżentanza f’Malta u Ms Ella Strickland, Membru tal-cabinet tal-Kummissarju Borg.
Id-diskussjoni bejn il-Kumitat u l-Kummissarju Dr Joe Borg iffukaw prinċipalment fuq:
i) il-konsultazzjonijiet li saru fit-tnax-il xahar ta’ qabel u ta’ wara li ħarġet il-Green Paper dwar il-Politika Marittima għall-Unjoni Ewropea, jiġifieri, f’Ġunju ta’ l-2006;

ii) il-kordinament li kien qed isir tad-diversi setturi li jagħmlu parti mill-politika marittima mill-iSteering Committee li jħaddan fih għaxar kummissarji u li kien presedut mill-Kummissarju Borg;
iii) il-lista ta’ pilot projects w inizjattivi li kienu se jaħdmu fuqhom u li kellhom jagħtu riżultat fuq medda qasira ta’ żmien, fosthom azzjoni kontra s-sajd irregolari, kordinament ta’ l-istituti ta’ riċerka, il-promozzjoni ta’ best practice bħal fil-każ ta’ maniġġjar ta’ portijiet u li jsiru mapep ta’ qiegħ il-baħar; u

iv) ċerti proposti għall-politika marittima li kienu qed isibu ċerta reżistenza u/jew kienu jeħtieġu aktar diskussjoni bħal, reġistru għall-vapuri ta’ UE u r-rappreżentanza ta’ l-UE fl-Organizzazzjoni Marittima Internazzjonali.  

Fis-1.53 p.m. il-Kumitat aġġorna għal data u b’aġenda li tiġi komunikata aktar tard.     

